
GOUVÈNÈ CUOMO ANONSE $4,6 MILYON DOLA NAN SIBVANSYON POU APLIKASYON PWOTEKSYON 

TÈ ARAB YO POU PWOTEJE 2.200 AK TÈ  

 

Finansman an Gen Ladan Pwoteksyon Pèmanan yon Vinyòb Rezen pou Diven ak Pi Gwo Bitasyon 

Agrikòl Pwodui Òganik Abaz Lèt Sètifye nan Nòdès la 

 

Pwogram Pwoteksyon Tè Arab New York Depase 50.000 Ak tè nan Tè Arab Pwoteje  

 

Jodi a, Gouvènè Andrew M. Cuomo te anonse debousman $4,6 milyon dola nan Sibvansyon pou 

Aplikasyon Pwoteksyon Tè Arab pou egzekite pwojè ki pral pwoteje 2.200 ak tè arab nèt nan senk konte. 

Yo bay finansman an nan Fon Pwoteksyon Anviwònman Eta a epi se Depatman Agrikilti ak Mache Eta a k 

ap jere lajan an. Depi lè pwogram nan te kòmanse, plis pase $128 milyon dola te pwoteje apeprè 51.000 

ak tè arab sou 220 bitasyon agrikòl nan Eta New York.  

 

Gouvènè Cuomo di konsa, “Endistri agrikòl New York ap sipòte kominote ki toupatou nan eta a lè li bay 

djòb ak manje pou anpil milyon Nouyòkè. Sibvansyon sa yo ap ede asire anpil milye ak tè arab rete nan 

pwoteksyon, ki ede ekonomi lokal yo grandi epi sipòte yon mòdvi pou fiti jenerasyon kiltivatè ak fanmi 

yo.” 

 

Lwa New York sou Agrikilti ak Mache otorize yon pwogram pwoteksyon agrikòl ak tè arab eta a pou bay 

èd finansye ak èd teknik pou konte yo ak minisipalite k ap devlope epi egzekite plan pwoteksyon agrikòl 

ak plan pwoteksyon tè arab yo. Objektif yon Sibvansyon Pwoteksyon Tè Arab se pou konsève dirabilite 

ekonomik endistri agrikòl eta a ak baz teren sipò li, pandan l ap pwoteje anviwònman an epitou pandan l 

ap rezoud pwoblèm konsèvasyon peyizaj ki asosye avèk agrikilti.  

 

Yo te bay pwopozisyon yo priyorite si yo te konsève teren agrikòl dirab, ki nan zòn ki gen gwo presyon 

devlopman, epi ki sèvi kòm  tanpon pou yon resous natirèl enpòtan tankou yon ekosistèm oswa abita 

natirèl.  

 

Pwojè ki endike anba la yo te resevwa finansman:  



Haitian Creole 

• Konte Onondaga – Vilaj Elbridge – Hourigan Farms: $2.125.120 dola pou pwoteje 1.298 ak tè. 

Operasyon pwodui abaz lèt sa a posede 1.000 vach ki gen laj pou bay lèt epi li fè elvaj jèn vach 

ranplasman li. Bitasyon agrikòl sa a se youn nan pi pwodiktè tou pou Byrne Dairy, ki vann plis 

pase 26 milyon liv lèt chak ane pou izin transfòmasyon lèt ki sou yon distans apeprè 15 mil.  

• Konte Saratoga – Vilaj Saratoga – Hoogeveen Farm: $987.268 dola pou pwoteje 390 ak tè. Sa a 

se yon 4yèm jenerasyon bitasyon agrikòl pwodui abaz lèt ki gen 5yèm jenerasyon li kounye a k 

ap travay sou bitasyon an epi k ap pouswiv degre nan agrikilti, epi ki selebre 100 ane nan 

operasyon li ane sa a.  

• Konte Suffolk – Vilaj Southold – Maaratooka North Farm: $530.459 dola pou pwoteje 18 ak tè. 

Dezyèm ak twazyèm jenerasyon sa a biznis lan posede ap devlope plant nan peryòd fèt la, plant 

ki viv anpil ane ak plant ki viv kèk ane nan serikòl, resipyan ak nan teren. Yo te achte Maaratooka 

North Farm pou agrandisman aspè pepinyè nan resipyan ki la deja nan biznis sa a.  

• Konte Tompkins – Vilaj Dryden – Jerry Dell Farm: $528.210 dola pou pwoteje 419 ak tè. Biznis 

sa a ki resevwa rekonpans epi ki sou plizyè jenerasyon li se pi gwo bitasyon agrikòl pwodui abaz 

lèt sètifye ki nan nòdès la. 700 tèt betay la jwenn zèb pou manje an wotasyon sou plis pase 300 

ak tè patiraj.  

• Konte Schuyler – Vilaj Hector – Argetsinger Farm: $440.700 dola pou pwoteje 73 ak tè vinyòb 

rezen pou diven. Rezen yo pwodui sou bitasyon agrikòl sa a sèvi nan antrepriz pwodiksyon diven 

zòn nan pou fè diven ki resevwa rekonpans nan Finger Lakes International Wine Competition, 

Great New York State Fair Commercial Wine Competition ak Golden Nose Competition.  

 

Manm Komisyon Pwovizwa Agrikilti Eta a, James B. Bays, di konsa, “Avèk aksyon serye li yo ak règleman 

entèlijan li, Gouvènè Cuomo montre tèt li kòm chanpyon agrikilti nan Eta New York. Sibvansyon sa yo 

montre envestisman entèlijan nan avni agrikilti eta nou epi y ap ede teren yo rete nan pwodiksyon pou 

jenerasyon k ap vini yo.”  

 

Dean Norton, Prezidan Biwo Agrikòl New York, di konsa, “Bitasyon agrikòl ki nan dènye seri Sibvansyon 

Aplikasyon Enplemantasyon Pwoteksyon Tè Arab montre divèsite agrikòl nou gen rekonesans pou jwenn 

nan Eta New York. Li enpòtan pou kenbe tè arab enpòtan sa yo disponib pou fiti jenerasyon kiltivatè yo. 

Biwo Agrikòl Eta New York apresye objektif Gouvènè Cuomo pou pwoteksyon bitasyon agrikòl fanmi yo 

epi poutèt li rekonèt kijan agrikilti a kontribiye sitou nan ekonomi riral la, nan pati nò eta a ak nan Long 

Island.”  

 

Pou jwenn plis enfòmasyon sou pwoteksyon tè arab nan Eta New York, tanpri ale nan sitwèb: 

http://www.agriculture.ny.gov/AP/agservices/farmprotect.html. 

